 
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Վարչապետի աշխատակազմի ֆինանսատնտեսագիտական վարչություն

	28.11.2025 թ.

	
	№ 02/16.16/38884-2025 

	1. Նախագծին կից ներկայացված հիմնավորման համաձայն՝ «Երևանի կամերային պետական թատրոն» ՊՈԱԿ-ին ՀՀ կառավարության 2023 թվականի հուլիսի 13-ի «Թատերահամերգային կազմակերպությունների ֆինանսավորման փորձնական մոդելի ներդրման ծրագիրը» հաստատելու մասին N 1176-Ն որոշման հիման վրա նախատեսվում է հատկացնել 28,714.2 հազ. դրամի չափով գումար: Նշվածի կապակցությամբ փաթեթին կից բացակայում է «Երևանի կամերային պետական թատրոն» ՊՈԱԿ-ի ֆինանսատնտեսական գործունեության արդյունքների վերաբերյալ պաշտոնական տեղեկատվությունը:
	Ընդունվել է:
Կատարվել է համապատասխան լրացում:
Կցվում է «Երևանի կամերային պետական թատրոն» ՊՈԱԿ-ի ծախսերի նախահաշիվը և վերջինիս կողմից ներկայացված տոմսերի վաճառքից եկամուտի տեղեկանքը:


	2. Նախագծի հիմնավորման մեջ առաջարկում ենք ներկայացնել պարզաբանում 2025 թվականի համար մարզական ֆեդերացիաների ֆինանսավորման նպատակով «Սպորտային միջոցառումների կազմակերպման կենտրոն» ՓԲԸ-ի կողմից վճարման ենթակա ավելացված արժեքի հարկի գումարները 2025թ. բյուջետային հայտում ներառված չլինելու վերաբերյալ:
	Ընդունվել է:
Նախագիծը խմբագրվել է: Նախագծից հանվել է «Սպորտային միջոցառումների կազմակերպման կենտրոն» ՓԲԸ-ին գումար հատկացնելու մասը:


	3. Նախագծի 2-րդ հավելվածում լրացնել «1148. Արտադպրոցական դաստիարակության» ծրագրի «11001.» միջոցառման անվանումը:
	Ընդունվել է:
Կատարվել է համապատասխան փոփոխություն:

	4. Նախագծի 4-րդ և 5-րդ հավելվածներում շտկել «Արտադպրոցական դաստիարակության» ծրագրի համապատասխան դասիչը:
	Ընդունվել է:
Կատարվել է համապատասխան փոփոխություն:


	5. Կառավարության որոշման նախագիծը Վարչապետի աշխատակազմ ներկայացնել՝ առաջնորդվելով Կառավարության աշխատակարգի 18-րդ կետի և 20-րդ կետի 4-րդ ենթակետի պահանջներով: 
	Ընդունվել է ի գիտություն:
Կառավարության որոշման նախագիծը Վարչապետի աշխատակազմ է ներկայացվել՝ առաջնորդվելով Կառավարության աշխատակարգի 18-րդ կետի և 20-րդ կետի 4-րդ ենթակետի պահանջներով՝ կցելով ամփոփաթերթը:

	2. Վարչապետի աշխատակազմի սոցիալական հարցերի վարչություն

	28.11.2025 թ.

	
	№ 02/16.16/38884-2025 

	1. Բացակայում է նախագծի ամփոփաթերթը: Բացի այդ, նախագծի հիմնավորումից հասկանալի չէ  «1148. Արտադպրոցական դաստիարակության ծրագիր» ծրագրի «11001. Արտադպրոցական դաստիարակություն» և «11016. ՀՀ հանրակրթական ծրագրեր իրականացնող ուսումնական հաստատությունների 11-րդ դասարանների աշակերտների ռազմամարզական ճամբարի կազմակերպում» միջոցառումների հաշվին վերաբաշխման տրամաբանությունը: Մասնավորապես, պարզաբանման ենթակա է 11-րդ դասարանների աշակերտների ռազմամարզական ճամբարի կազմակերպման միջոցառումը չիրականացնելու հանգամանքը:
	Ընդունվել է:
Կցվել է ամփոփաթերթը:
Հիմնավորման մեջ կատարվել է համապատասխան լրացում:


	2. Առաջարկում ենք նախագծի հիմնավորան մեջ մանրամասնել,  թե կոնկրետ ի՞նչ մրցաշարի մասին է  խոսքը։ Նախագծի հիմնավորման համաձայն նախագիծը բխում է 2025 թվականի ընթացքում Հայաստանի հրաձգության ֆեդերացիային լրացուցիչ 3.220,3 հազար դրամ տրամադրելու անհրաժեշտությունից՝ Լեհաստանում կայանալիք միջազգային մրցաշարին մասնակցելու hամար (հիմքերը կցվում են):  Համաձայն կից նյութերի «Միջոցառման մասնակցության հայտում»  «Անցկացման ժամկետը և վայրը» սյունակում նշվում է «27-30.11. 2025 թվական, Լեհաստան, Վրոցլավ», միաժամանակ՝ ներկայացված է «2025 թվականի նոյեմբերի 27-30 -ը Լեհաստանի Բելաստոկ քաղաքաում կայանալիք միջազգային մրցաշարի ծախսերը»։

	Ընդունվել է:
Նախագիծը խմբագրվել է: Նախագծից հանվել է Հայաստանի հրաձգության ֆեդերացիային լրացուցիչ գումար հատկացնելու մասը:




	3. ՀՀ ֆինանսների նախարարություն

	01.12.2025 թ.

	
	№  01/34-3/27180-2025

	Վերոհիշյալ վերաբաշխումների կապակցությամբ հարկ է նշել, որ հաշվի առնելով ՀՀ 2025թ. պետական բյուջեի ծախսերի ընդհանուր վերաբաշխումների ներկայիս ծավալները, ինչպես նաև այլ ուղղություններով արդեն իսկ նախարարական կոմիտեներում համաձայնեցված վերաբաշխումների մեծությունը, Նախագծով առաջարկվող վերաբաշխումները կարող են հանգեցնել մինչև տարեվերջ ընդհանուր վերաբաշխումների 3 տոկոս թույլատրելի սահմանաչափի գերազանցմանը: Հետևաբար, որպես ընդհանուր դիտարկում, առաջարկում ենք զերծ մնալ պետական բյուջեից ծախսեր ենթադրող լրացուցիչ պարտավորություններ ստանձնելուց և վերաբաշխումների վերաբերյալ նախագծեր ներկայացնել արդեն իսկ սահմանված կարգով ձևավորված և մինչ տարեվերջ վճարման ենթակա ծախսային պարտավորությունների սպասարկման նպատակով:
	Ընդունվել է ի գիտություն:

	Նախագծով առաջարկվող առանձին վերաբաշխումների վերաբերյալ ունենք հետևյալ դիտարկումները՝
· 1-ին կետով առաջարկվող վերաբաշխման վերաբերյալ հայտնում ենք հետևյալը.
Նկատի ունենալով, որ Լեհաստանում կայանալիք հրաձգության միջազգային մրցաշարին մասնակցության՝  3,864.4 հազ. դրամի չափով, ծախսերի նախատեսման հարցը Նախարարության կողմից չի ներկայացվել 2025թ. բյուջետային հայտով, չի քննարկվել բյուջետային գործընթացի շրջանակներում և այն չի ներառվել 2025թ. պետական բյուջեում և բյուջեի լրացուցիչ ծախսերի առաջնահերթությունների հավելվածում (հավելված 6), առաջարկում ենք զերծ մնալ տարվա ավարտին լրացուցիչ ծախսային պարտավորություններ ստանձնելուց:
	Ընդունվել է:
Ընդունվել է:
Նախագիծը խմբագրվել է: Նախագծից հանվել է Հայաստանի հրաձգության ֆեդերացիային լրացուցիչ գումար հատկացնելու մասը:


	· Ինչ վերաբերում է մարզական ֆեդերացիաների ֆինանսավորման նպատակով «Սպորտի կառավարման կենտրոն» ՓԲԸ-ին 159,333.6 հազ. դրամ տրամադրելու արդյունքում առաջացած ԱԱՀ-ի գումարի նախատեսմանը, ապա հայտնում ենք, որ Նախագծին կից ներկայացված տեղեկատվության ուսումնասիրությունից հնարավոր չէ պատկերացում կազմել, թե նշված ծախսերի մեջ ԱԱՀ-ի գումարը ներառված եղել է, թե ոչ, և եթե ոչ, ապա ինչ հիմնավորմամբ այն չի ներառվել:
Հարկ է նկատել, որ Հարկային օրենսգրքի՝ 63-րդ հոդվածի 2-րդ մասի 2-րդ և 3-րդ կետերի համաձայն՝ ապրանքի մատակարարման, աշխատանքի կատարման կամ ծառայության մատուցման դիմաց ԱԱՀ-ի գումարը ներառող հատուցման գումարի մեջ ԱԱՀ-ի գումարը որոշվում է 16.67 տոկոս դրույքաչափի հաշվարկային մեծությամբ, եթե՝
1) ԱԱՀ վճարող համարվող կազմակերպությունը, անհատ ձեռնարկատերը կամ նոտարը ԱԱՀ-ի 20 տոկոս դրույքաչափով հարկման ենթակա՝ ԱԱՀ-ով հարկման օբյեկտ համարվող գործարքների գծով դուրս գրված հաշվարկային փաստաթղթում առանձին տողով չի նշել ԱԱՀ-ի դրույքաչափն ու գումարը,
2) ԱԱՀ վճարող համարվող կազմակերպությունը, անհատ ձեռնարկատերը կամ նոտարը ԱԱՀ-ի 20 տոկոս դրույքաչափով հարկման ենթակա՝ ԱԱՀ-ով հարկման օբյեկտ համարվող գործարքների գծով հաշվարկային փաստաթուղթ դուրս չի գրել:
	Ընդունվել է:
Նախագիծը խմբագրվել է: Նախագծից հանվել է «Սպորտի կառավարման կենտրոն» ՓԲԸ-ին լրացուցիչ գումար հատկացնելու մասը:


	· 3-րդ կետով առաջարկվող վերաբաշխման վերաբերյալ ունենք հետևյալ դիտարկումը՝ նկատի ունենալով, որ թատերահամերգային կազմակերպությունների փաստացի եկամուտների վերաբերյալ տեղեկատվությունը Նախարարությանը ներկայացվում է ընթացիկ տարվա սկզբում, մասնավորապես, 2024թ. փաստացի եկամուտների վերաբերյալ տեղեկատվությունը Նախարարություն է ներկայացվել 2025թ. հունվարին, ուստի հիմնավորմամբ լրացուցիչ պարզաբանման կարիք ունի 2025թ. տարվա ավարտին 2024թ. փաստացի եկամուտներով պայմանավորված լրացուցիչ ծախսերի պահանջի ներկայացումը:
	Ընդունվել է:
Կատարվել է համապատասխան լրացում:
Կցվում է «Երևանի կամերային պետական թատրոն» ՊՈԱԿ-ի ծախսերի նախահաշիվը և վերջինիս կողմից ներկայացված տոմսերի վաճառքից եկամուտի տեղեկանքը:

Նախագիծը խմբագրվել է: Նախագծից հանվել է «1148․ Արտադպրոցական դաստիարակության ծրագրի» 11001 միջոցառման մասը:




